
Il pais maximal sin  la via 
da Tràn a Pasqual vegn augmentà

� (cc) La regenza ha approvà l’augment 
dal pais maximal permess e da la ladezza 
maximala sin la via da Tràn a Pasqual. 
Pertutgà è in traject da circa 1,7 kilome-
ters tranter Tgiern e Vecs. Suenter che la 

via è vegnida renovada po il pais maximal 
permess vegnir auzà dad oz 9/18 tonnas 
sin 32 tonnas. Medemamain vegn la la-
dezza maximala augmentada dad actual-
main 2,30 m a 2,55 m.

«Pilo» – la nov’ediziun 
da la CER

� (cp) Essas Vus en tschertga d’in pi
tschen regal per in uffant? – «Pilo» è la 
nov’ediziun da la Chasa Editura Ru
mantscha (CER): Il pitschen carnet 
tastgabel cun l’istorgia da la tartaruga 
Pilo ch’è en tschertga d’amis è en ven
dita en sis versiuns rumantschas. Pilo
raquinta d’ina pitschna tartaruga ch’è en
tschertga d’amis. Per ina raschun u l’autra
na vegn ella però betg acceptada dals au-
ters animals dal guaud. Ina giada è Pilo
memia plaun, ina giada na dastga el betg
far part perquai ch’el guarda or auter u
perquai ch’el para simplamain curius. In
di inscuntra el però Nuri e tut sa mida…

Il text è da Silvana Prinz-Filli e las il-
lustraziuns èn da Rolf Giger. Quest car-
nettin è en vendita en rumantsch gri-

schun ed en tut ils idioms e tracta a mo-
da fina ils temas da betg esser acceptà, es-
ser auter, ma er amicizia. 

Il cudeschet custa 5 francs e po vegnir 
cumprà en tut las librarias che vendan 
cudeschs rumantschs u sut www.chasa
editura.ch. Ils pli svelts ch’empostan il 
carnettin survegnan vitiers gratuitamain 
in buttun da Pilo.

L’istorgetta è cumparida sco carnettin 
tastgabel ed ha lieu en mintga giaglioffa 
ed en mintga charrotscha d’uffants. 

rumantsch grischun ISBN 9783038450405
vallader                       ISBN 9783038450412
puter                           ISBN 9783038450429
surmiran        ISBN 9783038450436
sursilvan        ISBN 9783038450443
sutsilvan        ISBN 9783038450450

L’istorgetta è cumparida sco carnettin tastgabel ed ha plaz en mintga giaglioffa ed en min
tga charrotscha d’uffants. MAD

